
 1 

Врз основа на член 32 став (2) од Законот за електронско управување („Службен 

весник на Република Македонија“ бр. 105/09), министерот за информатичко 

општество донесе 

    

    

ПРАВИЛНИК 
ЗА СТАНДАРДИТЕ И ПРАВИЛАТА  ЗА УНИФИЦИРАНИ НОМЕНКЛAТУРИ ВО 

МЕЃУСЕБНАТА КОМУНИКАЦИЈА ПО ЕЛЕКТРОНСКИ ПАТ 
 

Член 1 
    

Со овој правилник се пропишуваат стандардите и правилата  за унифицирани 

номенклaтури во меѓусебната комуникација по електронски пат на 

министерствата, другите органи на државната управа, организациите утврдени со 

закон и други државни органи, судовите, јавните обвинителства и државното 

правобранителство, правни и други лица на кои со закон им е доверено да вршат 

јавни овластувања, органите на општините, на градот Скопје и на општините на 

градот Скопје (во натамошниот текст: органи). 

 

 

Член 2 
 

Унифицирани номенклатури во смисла на овој правилник преставуваат 

номенклатури кои ги применуваат органите согласно закон и прописите донесени 

врз основа на тој закон.  

    

Член 3 
    

При комуникација по електронски пат органите ги користат стандардите и 

правилата утврдени во унифицираните номенклатури. 

 

Член 4 
 

Во случај на користење на номенклатури од различни органи кои имаат иста цел, 

се од иста природа или имаат ист ефект, при меѓусебната комуникација по 

електронски пат ќе се применува како унифицирана номенклатурата на органот  

кој е надлежен согласно закон и прописите донесени врз основа на тој закон. 

 

Член 5 
    

Ако органот изврши промена или утврди нова унифицирана номенклатура која 

што се користи при комуникација по електронски пат, тогаш за тие промени ги 

известува органите кои ги користат тие унифицирани номенклатури во 

меѓусебната комуникација по електронски пат.  

Член 6 
 

Овој правилник влегува во сила наредниот ден од денот на објавувањето во 

“Службен весник на Република Македонија”. 
 
 
 

Бр.11-750                 Министер, 

18 јуни 2010 година       м-р Иво Ивановски 

Скопје 
 


